
Иганђче 
Хљсђенев байларныћ 

варислары

Элек татар мђктђплђрендђ ба-
лаларга беренче сыйныфтан 
ук гарђп телендђ язылган ки-

таплар ятлата башлаганнар. Бер тљрле 
генђ укыту программасы булмаган. 
Кайсы мулла нинди китапны њз књр-
гђн — шул китапны ятлата башлаган. 
Ана телен љйрђнњ, ана телендђ укырга 
керешњ хђрђкђте ХIХ йљз ахырларын-
да гына башланып китђ. Бу хђрђкђтнећ 
башында Кырым морзасы, књренекле 
ќђмђгать эшлеклесе Исмђгыйль Гас-
принский, татар зыялылары арасыннан 
Хђсђнгата Габђши, Риза Фђхретдинов, 
Габдерђшит Ибраџимов, Галимќан Ба-
рудилар торган. 1898 елда Уфада алар-
ныћ кайберлђре катнашында «Ислахы 
лисаны тљрки, ислахы мђктђп вђ мђга-
риф» ќђмгыяте дђ оештырыла. Лђкин 
тљрки телдђ укытуны алга сљргђн ул 
ќђмгыять эшен ќанландырып ќибђрђ 
алмады, дип яза Р. Фђхретдинов1.

Шундый тђртиптђге мђктђплђр ачу, 
махсус биналар кору мђшђкатьлђрен 
њз љстенђ алучыларныћ ић књренекле 
вђкиллђре исђ Ђхмђт, Мђхмњт, Габ-
делгани Хљсђенев байлар булганнар. 
Алар ана телендђ белем бирњ юнђле-

шендђ татар халкы арасында башлап 
йљрњчелђр. Патша заманында милли 
мђктђп-мђдрђсђлђр тотуга хљкњмђт 
бер тиен дђ акча бирмђгђн. Чиновник-
лар ќитештерњне максат итеп алган аз 
санлы русча-татарча, русча-казакъча 
мђктђплђр генђ ќирле њзидарђ исђбенђ 
яшђгђннђр. Хљсђеневлђр ысулы ќђдид 
нигезендђ башлангыч классларда ба-
лаларны ана телендђ укыта башлауга, 
шул юнђлештђ эшлђњче йљзлђгђн мђк-
тђп-мђдрђсђлђр ачуга њз миллионнары 
белђн хезмђт иткђн шђхеслђр. Авыллар-
да, шђџђрлђрдђ мђктђплђр ачканнар, 
яћача укытырга керешкђн укытучы-
ларга хезмђт хаклары тњлђп торганнар. 
Алар укытып чыгарган џђм соћыннан 
хезмђт хакы тњлђп торган укытучылар 
Касыйм шђџђре тирђлђреннђн башлап 
Тљркестан ќирлђренђчђ, Казан, Вят-
ка губерналарыннан алып Дагыстан 
ќирлђрендђге авылларгача таралып 
укыткан.

Узган гасыр башында алар эшчђн-
леге хакында Р. Фђхретдинов «Ђхмђт 
бай» (Оренбург, 1911) џђм Б. Шђрђф 
«Гани бай» (Оренбург, 1913) исем-
ле китаплар язып бастырганнар. 1889 

елда Оренбургта бертуган Хљсђенев-
лђр мђшџњр «Хљсђения», 1899 да — 
«Вђлия» мђдрђсђлђрен ачкан џђм њз 
 исђплђренђ тотканнар. Каргалыда џђм 
Оренбургта, татар дљньясында беренче 
мђртђбђ буларак, мљгаллимнђрнећ бе-
лемен књтђрњ курслары оештырганнар. 
Кыз балалар љчен рус гимназиялђре 
њрнђгендђ љч махсус мђктђп ачканнар: 
1896 елда Каргалыда џђм 1897 елда 
Оренбург шђџђрендђ Фатыйма Ђдџђмо-
ва, 1908 дђ Багбостан Мљэминова мђк-
тђплђрен. ХIХ йљз ахырында ќђдидчђ 
укытуга керешкђн Казандагы «Мљхђм-
мђдия» белђн Уфадагы «Госмания» 

мђдрђсђлђренђ дђ Хљсђенев байлар ак-
чалата зур иганђ кылып торганнар.

Иганђ кылу, мљэмин-мљселманга 
файдалы эш башкаруда бу байларныћ 
балалары аталары юлын дђвам иттерђ 
алганмы соћ?

Хљсђенев байларныћ варислары 
эшчђнлеге Совет хакимияте елларын-
да тикшерелмђде. Ара-тирђ, теге яки 
бу вакыйгага мљнђсђбђтле рђвештђ 
генђ кайберлђренећ исемнђре аталды. 
Дљрес, књбрђк тискђре мисал кирђк 
булганда телгђ алына килделђр. Ђ бит 
алар да Совет хакимияте урнашканчы 
аталарыныћ эшен дђвам иттереп, мил-
лђт файдасына булсын дип, ярыйсы 
гына эшлђр башкарган кешелђр. Сњз-
не ић љлкђн, халыкка игелекле хезмђт 
кылу эшлђренђ ић беренче булып то-
тынган Ђхмђт Хљсђенев (1837-1906) га-
илђсеннђн башлап ќибђрик.

Аныћ њз балалары булмый, лђкин 
њз баласы итеп књргђн, «угыллыкка 
алган» улы була. Бу кеше — ХХ гасыр 
башы татар дљньясында ућай эшлђре 
белђн игелекле эзен калдырган Габ-
дерахман Галлђм улы Дђњлђтшин. 

Ђхмђт Хљсђенов.

«Хљсђения» мђдрђсђсенећ мљдђррисе 
џђм шул мђхђллђ мђчете имам-хати-
бы Габделгалим Габделгаллђм углы 
Дђњлђтшинныћ кече энесе булса ки-
рђк. Безнећчђ, бу ике зат, Ђхмђт бай-
ныћ њзенђме, ќђмђгатенђме туган 
булганнардыр. Ф. Кђрими дђ бит ђнђ 
«Корсак» дип исемлђнгђн хикђя-
фельетонында эштђн-эшкђ књченгђлђп, 
эшнећ ќњнен тапмый йљргђн берђњнећ: 
«Казанга кайтам, Габдерахман аркы-
лы, абыстай кулы белђн Ђхмђд байныћ 
кесђсен бушатам», дип хыяллануында 
ђлеге туганлык якынлыгына ишарђ 
ясый2.

Шул дђвер мђдђнияте тарихын ти-
рђнтен љйрђнгђн галим Џђнњз Мђхмњ-
тов Габдерахман Галлђм улы турында 
тњбђндђге мђгълњматны бирђ: «Ђхмђт 
бай Хљсђенев тђрбиясендђ њскђн. На-
ширлек, китап бастырып тарату эше 
белђн шљгыльлђнгђн. «Хљсђения» 
мђдрђсђсендђ рус теле џђм ђдђбияты 
укыткан. Пьесалар авторы буларак 
Д.Таќдаров псевдонимы белђн язган. 
Д. Таќдаровныћ «Яшь хатын» исеме 
белђн сђхнђгђ менгђн пьесасы 1907-
1908 еллардагы сезонда Г. Исхакыйныћ 
«Алдым-бирдем», Г. Камалныћ «Бђ-
хетсез егет», Я. Вђлинећ «Оят, яки књз 
яше» пьесалары белђн бергђ шактый 
ућыш џђм популярлык казана»3. Совет 
хакимияте дђверендђ Я. Вђли белђн 
Д.Таќдаров пьесаларыныћ сђхнђгђ ку-
елмавыныћ њз серлђре бар: бу ике автор 
да Советка дошман дип санал ган «бур-
жуй» катлавыннан (Я. Вђли сђњдђгђр, 
алтын приискалары хуќасы З. Рђмиев-
нећ кияве). Бу соћгы ике пьеса да 1918 
елга чаклы «Сђйяр» џђм башка труппа-
лар тарафыннан кат-кат сђхнђдђ уйна-
лалар. «Яшь хатын» пьесасына карата 
галим Џ. Мђхмњтов бђялђмђсе: «1907 
елда басылган бу ђсђрдђ мђгърифђт-
челек идеялђре, рационализм љстенлек 
итње бик табигый... Эчтђлеге, куелган 
мђсьђлђлђре, образларныћ бирелеше 
ягыннан ул чорда язылган ђсђрлђрнећ 
књбесеннђн љстен тора»4. Шул еллар-
га караган татар матбугатында да ул 
югары бђялђнђ. Мђсђлђн, Оренбур-
гта уйнал ганнан соћ, 1916 елныћ 30 

ноябрендђ басылган «Вакыт» газета-
сында пьеса авторыныћ якташлары 
Г.Дђњлђтшин булуы да ачык ђйтелђ џђм 
ђсђргђ дђ, уенга да югары бђя бирелђ. 
Г.Дђњлђтшин русчадан татарчага бер-
ничђ пьеса да тђрќемђ итеп бастырган. 
Шул хакта да Џ. Мђхмњтов хезмђтендђ 
шактый мђгълњмат бирелђ. Њзебезнећ 
милли џђм русчадан тђрќемђ ителгђн 
пьесаларны Петербургка йљреп, пат-
ша цензурасы аша раслатып, сђхнђгђ 
менгерњ мисаллары да бик дђлилле тас-
вирлана5.

Инде мђшџњр Тукаебыз биогра-
фиясенђ књз салыйк. 1907 елныћ ќђй 
ахырында ул Казанга ђйлђнеп кай-
та. Казаннан язылган хатларыныћ 
берсендђ (30 декабрьдђ Г. Кариевкђ) 
болай дип яза: «Монда књћелле, дус-
иш, зыялылар књп... Њзем телђп кенђ 
“Ђл-ислах”ка хезмђт итђм. Жалунье 
башка ќирдђн алам», ди6. Аћлашыла, 
ара-тирђ шигырьлђрен бастырып чы-
гарган «Ђл-ислах» исђбенђ генђ яшђп 
булмый. Газизђ апасына, Уральскига 
1908 елныћ 27 мартында язылган хат: 
«Мин Казаннан, ђњвђл язганча, бик ра-
зый... Без хђзер Ђхмђт байныћ угылы 
илђ бергђ “Китап” нђшрияты исемле 
бер ширкђт ясадык. Џђртљрле яћа ки-
таплар сатып алып [та], њзебез басты-
рып та сатабыз.

Џђркљн џђр тарафларга ќибђрђбез. 
Мин китапларныћ хаталарын тљзђтђм 
(мљхђррир-редакторлык вазифасын 
њти. — Л. Х.). Хак куям. Сораган ке-
шелђргђ ќибђрђм. Контора минем но-
мерымдадыр. Бу эштђн дђ яхшы гына 
акча алам. Оренбурдан да мине чакы-
рып хат килде»7.

Шушы юллардан аћлашылса ки-
рђк, Казанга килеп яши башлауныћ 
беренче елында Тукай шушы Габде-
рахман Галлђм улы белђн кулга-кул 
тотынышып хезмђт итђ, «бу эштђн 
яхшы гына акча ала». Ширкђт конто-
расы Тукай номерында. Лђкин бу ђле 
«Болгар» кунакханђсе номерлары тњ-
гел. Димђк, бњгенге укучы Тукайныћ 
бу кышта кайда яшђгђнлеген дђ, нилђр 
эшлђгђнен дђ, ни-нђрсђ исђбенђ яшђгђ-
нен дђ белеп бетерми. Чљнки ул хакта 

галимнђребез язмады, дљресрђге, яза 
алмады. Революционер Х. Ямашев 
тњгђрђгенђ йљргђн Дулат Алинећ пе-
чђнлегендђ бер тљн кунып чыккан «ре-
волюцион рухлы бљек шагыйрь» ту-
рында язучылар байтак булды. Ђ менђ 
«либераль сђњдђгђр» улы, «Таћ»чылар 
тљркеменђ якын торган Г. Дђњлђтшин 
белђн булган арадашлык мљнђсђбђт-
лђре џич тђ телгђ алынмады диярлек. 
(Г.Ибраџимов њз хезмђтлђрендђ Рђми-
ев, Хљсђеневлђрне «либераллар» дип 
яза. Миллђткђ хезмђт итњ њрнђклђрен 
мул китерђ).

«Таћ»чылар белђн Г. Дђњлђтшин 
арасында нинди бђйлђнеш бар соћ? 
Акчаны ярыйсы ук иркен тоткан яшь 

«рус хђлфђсе» белђн зыялы морзалар 
оныгы С. Рђмиев бер чорда «Хљсђе-
ния» мђдрђсђсендђ укыйлар џђм укы-
та да башлыйлар. Ш. Мљхђммђдьяров 
та яћарак кына шул мђдрђсђдђн ки-
теп, Казандагы Татарская учительская 
школага барып керђ. Булачак «Хљсђе-
ния» хђлфђсе Г. Исхакый белђн анда 
алар бергђ укый, бергђ театр уеннары 
уйнауда катнаша. 1902 елда Гаяз Орен-
бургка килеп укыта башлый, шунда 
мђгълњм «Инкыйраз» ђсђрен яза. Та-

гын ике-љч елдан соћ алар Казанга ба-
рып укмашачаклар. Бергђ-бергђ «Таћ 
йолдызы» газетасын чыгару фикеренђ 
килђлђр. Г. Ибраџимов хђбђр итњенчђ, 
газета чыгаруга талђп ителгђн акча-
ныћ бер љлеше «Бљгелмђдђн урта тип 
сђњдђгђр Шакир Хђкимовтан», калган 
љлеше «Ђхмђт бай Хљсђеневнећ угылы 
Габдерахман Дђњлђтшиннан» тотыла8. 
Г. Дђњлђтшинныћ татар мђдђнияте, та-
тар матбугаты љчен «артык саран бул-
мавы» турында узган гасырныћ алт-
мышынчы елларында да ишеткђлђргђ 
була иде ђле. Тик ул хакта язып чы-
гучылар гына табылмады.

Бу яшьлђрне берлђштергђн тагын 
бер юнђлеш — барысыныћ да ђдђби 

иќатка тартылуыдыр. Г. Дђњлђтшин-
ныћ иќади эшчђнлегенђ бђйле мђгълњ-
мат алда булды, Г. Исхакый белђн 
С. Рђмиевнећ кем икђнлеклђре џђм-
мђбезгђ мђгълњм. Ђ менђ «Таћ»чылар 
хђрђкђтендђ катнашканы љчен Казан-
нан куылган, шуннан соћ Петербург-
ка барып университет тђмамлаган 
Ш.Мљхђммђдьяровныћ ђдђби эшчђн-
леге бљтенлђй барланмаган. Мђсђлђн, 
1907 елда ул А.П.Чеховныћ бер воде-
вилен тђрќемђ итеп, Казанда басты-

«Хљсђения» мђдрђсђсе идарђчелђре џђм имтиханда катнашкан казыйлар.

ра. Ш. Ќђмирев псевдонимы 
белђн нђшер ителгђн ул пьеса 
шул ук елда «Сђйяр» труппасы 
тарафыннан сђхнђлђштерелђ. 
Аныћ шулай ук иќтимагый-
сђяси темага караган берничђ 
китабы да басыла. Петербург-
та да алар Г. Исхакый белђн 
аралаша, бергђ газета чыгара. 
Ш. Мљхђммђдьяров 1918 елда 
Мђскђњдђ беренчелђрдђн бу-
лып Г. Тукайга багышланган 
«Тукай кем?» исемле китап 
бастырып тарата.

Г. Г. Дђњлђтшинныћ рево-
люциядђн соћгы язмышы безгђ 
билгесез. М. Рђхимкулова аны 
Дђњлђт Думасы депутаты бул-
ган дип яза. Лђкин ул депутат-
лар исемлегендђ юк9. Бђлки ул 
Мљселманнар фракциясенђ кер-
мђгђндер, бђлки 1916 елда шул 
фракциягђ ярдђм итњ љчен ча-
кырылган бюрога гына кергђн-
дер. З. Вђлиди дђ шул бюрода 
эшлђњдђн соћ сђясђтче булып 
китђ бит. Дљрес, Г. Ибраџи-
мов ђсђрлђренећ ќиденче то-
мында бирелгђн искђрмђдђ дђ 
Г. Г.Дђњлђтшин хакында «Оренбург 
бае, миллионер. 1 нче Дума депутаты» 
дигђн сњзлђр бар10.

Мђхмњт Хљсђеневнећ (1839-1910) ике 
улыныћ эшчђнлеге мђгълњм. Хљсђен 
исемлесе сђњдђгђрлек эшен дђвам ит-
терђ. 1906 елдан башлап «Кђримов, 
Хљсђенев вђ шљрђкясе» исемле китап 
басу, китап сђњдђсе ширкђтенећ ба-
шында тора. Икенче улы Шђрђфетдин 
атасыныћ њлђренђ бер-ике ел элек кенђ 
Истанбулда булып, Ауропача тђртиптђ 
уку-укыту эшлђре белђн танышып 
кайта. Мђхмњт бай 1910 елныћ 10 ав-
густында вафат булгач, Шђрђфетдин 
«Хљсђения» мђдрђсђсенећ башлыгы 
џђм Ђхмђт бай белђн атасыныћ бай 
мирасы нигезендђ оештырылган мђк-
тђп-мђдрђсђлђргђ ярдђм итњ фондлары 
ќитђкчелђренећ берсе булып кала. Ре-
волюциядђн соћгы елларда Мђскђњдђ 
Тљркия илчелегендђ эшли. 1922 елда 
В. И. Ленин тарафыннан кабул ителђ. 

1926 елда Урта Азиядђ вафат була. Бай-
ныћ кече кызларыннан Гадилђ исемле-
се Оренбургта М. Хљсђенев варислары 
ярдђмендђ ачылган «Багбостания» 
кызлар мђктђбен тотуда катнаша. Бу 
мђктђпне тоту љчен байныћ кече хаты-
ны Зљџрђнећ ун мећ сумлык иганђ кыл-
ганлыгы мђгълњм.

Оренбургныћ шђџђр уртасындагы 
мљселман зиратына кергђч тђ, ућ та-
рафта затлы кара таштан эшлђнгђн ике 
зур кабер ташына тап буласыћ. Алар 
бер-берсенђ бик янђшђ куелган. Ул 
ташлар астында Мђхмњт бай џђм аныћ 
сљекле хатыннарыннан берсе, Акала-
ева фамилиялесе ќирлђнгђн. Мђхмњт 
бай кабер ташыныћ йљзенђ: «...мђк-
тђп-мђдрђсђлђр тотуга ярты миллион 
сумлык иганђ кылучы», дигђн сњзлђр 
язылган.

Габделгани байныћ (1839-1902) ике 
хатыны була. Хатларда, истђлеклђрдђ 
теркђлеп калган исемнђргђ караганда, 

Хљсђен Хљсђенов.

аныћ ќиде ир, бер кыз баласы туган. 
Улларыныћ исемнђре: Мљхђммђтвђли, 
Габделхђмит, Габделгазиз, Гатаулла, 
Габделкђрим, Габдерахман џђм Габде-
рђшит. Соћгысына исемнећ Габдерђ-
шит казый Ибраџимов Оренбурга кил-
гђндђ, аныћ хљрмђтенђ куелуын истђ 
тотканда, ул 1897 елда туган. Ић љлкђн 
агалары булган Вђли мулланыћ туу 
џђм њлњ еллары тљгђл мђгълњм: ул Ка-
захстан ќирендђге Казалинск (Каза-
лы) шђџђрендђ 1871 елда туган, 1933тђ 
Троицк тљрмђсендђ гомере љзелгђн. 
Димђк, 1917 елгы «ќил-давыл» куз-
галганда аћа кырык алты яшь чамасы 
була. Аталары вафат булганда, 1902 
елда, књпчелек энелђренећ ђле балигъ 
булмаулары кљн кебек ачык. Кечелђ-
ре Рђшиткђ биш яшь була. Революция 
чыкканчы ќиде кардђштђн љчесенећ 
милли ќђмгыятькђ файдалы эш белђн 
шљгыльлђнгђнлеклђре билгеле. Ми-

раска калган мал-мљл-
кђтлђрен њзара бњлешеп 
алгач та џђркем њз юлын 
сайлый: сђњдђнећ њз љле-
шенђ тигђн арбасын тарта, 
аталары башлаган мђгъ-
рифђт эшен дђвам иттерђ. 
Мђктђп-мђдрђсђлђр то-
туга, мђктђп биналарын 
тљзеклђндерњгђ љлеш кер-
тњчелђрдђн истђлеклђрдђ 
Габделхђмит, Габделгазиз 
џђм бер урында Габделкђ-
рим исеме дђ искђ алынып 
китђ. Габделгазиз белђн 
Габделхђмит губерна мљ-
селманнарыныћ Хђйрия 
ќђмгыятен ќитђклилђр, 
тљрле ќђмгыяви оешма-
лар эшчђнлегендђ катна-
шалар. Ђлбђттђ, мондый 
оешманыћ ќитђкчелегенђ 
сайланыр љчен, сайла-
нучыныћ ул ќђмгыятькђ 
ярыйсы ук књп суммада 
иганђ кылуы кљтелђ. Гани 
бай балалары, халыкка 
ярдђм итњ йљзеннђн, ан-
дый зур суммаларны бу 
ќђмгыятькђ иганђ кыл-

ганнардыр, мљгаен. Габделхђмит шу-
лай ук Ђхмђт бай Хљсђеневнећ васы-
ятьлђрен њтђргђ тиешле унике кешелек 
попечительлђр идарђсенђ дђ кертел-
гђн. Хђмитнећ 1976 елда Ташкентта, 
Рђшитнећ бер елга соћрак Америкада 
вафат булулары хакында тљбђк тарих-
чысы М. Рђхимкулова хђбђр итђ11.

Халык мђнфђгатен истђ тотып 
башкарылган эшлђре белђн татар дљнь-
ясына ић мђгълњме Мљхђммђтвђли 
Габделгани улы Хљсђенев. Ул ун-унбер 
яшьлђреннђн алып ата-анасыннан чит-
тђ яшђгђн. Белемле мулла булсын дип, 
аны атасы Казан артындагы Кышкар 
мђдрђсђсенђ яшьли биргђн. Мђдрђсђ-
не тђмамлагач та Гани бай, шактый 
акча биреп, аны хаќ сђфђренђ ќибђрђ. 
Хаќ гамђлен њтђп кайту љчен генђ тњ-
гел, ике-љч ел чамасы шунда калып, 
гарђп телен, дин кагыйдђлђрен тулы-
рак њзлђш терњ џђм андагы мђгърифђт 

Хђмит Хљсђенов

торышы белђн тулырак танышып кай-
ту љчен. Улыныћ аннан кайтуына Гани 
бай зур эшлђр башкарып куя. Уфа 
ахуны, Диния нђзарђте белђн якын 
элемтђдђ торган Хђйрулла хђзрђт Гос-
мановка 1899 елныћ февралендђ язган 
хатында ул: «Улыбыз Мљхђммђтвђлине 
Оренбурга имам вђ мљдђррислеккђ ку-
ярга вђгъдђ биреп, ният кылып тора-
быз, фатихада буласыз», дип белдерђ12. 
Ђлбђттђ, бу хђбђр инде урындагы бар-
лык инстанциялђрне њтеп, мђсьђлђ хђл 
ителеп беткђч, ахун хђзрђтлђре ялгыш 
аяк чала књрмђсен љчен генђ язылган.

Гани бай улын шђџђрнећ беренче 
мђчетенђ имам-хатиб џђм аныћ ка-
рамагындагы мђдрђсђнећ мљдђррисе 
итеп кую хђстђрлегенђ Вђлине хаќга 
ќибђргђн вакытта ук керешкђн булыр-
га тиеш. Олы яшькђ ќитеп килњенђ 
карамастан, Мљхђммђтшакир ахун 
хђзрђтлђре дђ бу ике ќылы урынны 
бик алай ќићел генђ бушатасы кил-
мђгђндер. Мђхђллђ вђкиллђре арасын-

да да андый ќылы урынны кљтеп уты-
ручылар бер-икђњ генђ булмагандыр. 
Гани байга аларныћ барысын да кљй-
лђњ-ќайлау љчен шактый мал тњгђргђ, 
байтак кешелђр белђн элемтђгђ керер-
гђ туры килгђндер.

Вђли хђзрђт Хљсђенев 1899 елныћ 
ќђендђ беренче мђхђллђнећ имам-ха-
тибы итеп сайлана џђм «Шакир хђзрђт 
мђдрђсђсе»нђ баш булып утыра. Шул 
уку елыннан соћ бу мђдрђсђ «Вђлия» 
мђдрђсђсе дип атала башлый. Га-
лимќан Ибраџимов та нђкъ шул кљз-
дђ, унике яшендђ бу мђдрђсђгђ килеп 
керђ.

Шакир ахун заманында инде ул 
мђдрђсђ фђкать укымышлы муллалар 
укытуга йљз тота. Вђли хђзрђт тђ эшне 
шул юнђлештђ дђвам иттерђ. Ибраџи-
мовларныћ љлкђне — Шакирќанныћ 
«Хљсђения»гђ, Галимќанныћ исђ 
«Вђлия»гђ бирелње, ђлбђттђ, Гыйрфан 
мулланыћ кемне њз урынына калды-
рырга ниятлђвенђ бђйле булган.

Дин вђ мђгыйшђт. – 1908. – № 9.

Вђли хђзрђт Хљсђеневнећ бу 
мђдрђсђне яшђтњ љчен књпме чыгым то-
туы ачыкланмаган. Мђгърифђт эшенђ 
ул атасы мђктђп-мђдрђсђлђр ачуга 
тоткан кадђрле акча тотмаган. Шушы 
мђдрђсђ эшчђнлеге белђн генђ канђ-
гатьлђнгђн. Атасыннан калган мирас-
ныћ бер љлешен ул китап басмасы џђм 
сђњдђсе эшчђнлегенђ, Совет хакимияте 
дђверендђ бик каџђрлђп телгђ алынган 
«Дин вђ мђгыйшђт» журналын нђшер 
итњгђ сарыф иткђн. В. Хљсђеневнећ ти-
пографиясе 1906 елныћ 5 декабрендђ 
эшкђ керешђ. Џђм 1918 елныћ февраль 
башына чаклы Вђли бай карамагында 
була. Ђбрар Кђримуллин хђбђр итњен-
чђ, шул еллар арасында анда 104 китап 
џђм «Дин вђ мђгыйшђт» журналы нђ-

шер ителђ. Дини эчтђлекле 40 китап 
џђм ђлеге журнал басмаханђ хуќасы 
исђбенђ чыгарыла13.

Журналныћ беренче саны 1906 ел-
ныћ 31 декабрендђ чыга. 16 бит књлђ-
мендђ атнага бер мђртђбђ басылган 
журналныћ барлыгы 555 саны чыккан. 
Башта «Дин вђ мђгыйшђт»не гамђл-
гђ куючылар љчђњ булган: татарча ка-
лендарь џђм сђњдђ буклетлары нђшер 
итњ белђн кљн књргђн Ш. Шђфигул-
лин, М.Дђњлђтшин џђм Вђли хђзрђт. 
Аннары В. Хљсђенев ялгыз нђшир бу-
лып кала. Беренче елларда журналны 
њзе генђ редакцияли, аннары ул эшкђ 
мђдрђсђнећ хђлфђлђре дђ тартыла. 
1910-1911 елларда журнал «Дљнья вђ 
мђгыйшђт» исеме белђн дђ чыга.

Лирон Хђмидуллин

РЕЗЮМЕ
Статья Л. Хамидуллина рассказывает о наследниках купцов Хусаиновых, которые про-
должили благотворительную деятельность своих отцов.

